
Мавзунинг долзарблиги: Термик шикастланишлар каламушларнинг организмда 

оғир патофизиологик ўзгаришларни келтириб чиқаради. Бунда уларнинг нафас тизими 

энг кўп зарарланадиган аъзолардан бири бўлиб, ўпкада микроциркуляциянинг бузилиши, 

альвеолалар деворининг шиши, сурфактант тизими фаолиятининг издан чиқиши ҳамда 

ателектазлар ривожланиши кузатилади. Ателектазлар ўпканинг газ алмашинувчи 

юзасини камайтириб, ўткир нафас етишмовчилиги ва полиорган етишмовчилигининг 

ривожланишига замин яратади. Шу сабабли иссиқлик таъсирида каламушлар ўпкасида 

ателектазлар морфогенезини экспериментал шароитда ўрганиш муҳим илмий ва амалий 

аҳамиятга эга. 

Ишнинг мақсади: ишнинг мақсади сифатида экспериментал термик 

шикастланишда каламушлар ўпкасида ателектазларнинг морфогенетик ривожланиш 

босқичлари ҳамда уларнинг морфологик хусусиятларини аниқлаш. 

Текшириш материаллари ва усуллари: Тадқиқот лаборатория ҳайвонларида 

моделлаштирилган термик шикастланиш шароитида амалга оширилди. Назорат ва 

тажриба гуруҳларидан олинган ўпка тўқималари 1, 3, 7 ва 14 суткаларда морфологик 

текширилди. Гистологик кесмалар гематоксилин-эозин ва Ван-Гизон усулларида бўялди. 

Морфометрик таҳлилда ателектаз майдони, альвеолалар диаметри, интерстициал шиш ва 

қон томирларидаги микроциркулятор ўзгаришлар баҳоланди. 

Олинган натижалар: Термик шикастланишнинг илк босқичларида каламушлар 

ўпкасида интерстициал ва альвеоляр шиш, капиллярларда қон димланиши ҳамда 

микроқон қуйилишлар аниқланди. Кейинги босқичларда сурфактант етишмовчилиги ва 

альвеолалар коллапси натижасида турли ҳажмдаги ателектаз ўчоқлари шаклланди. 

Ателектазлар атрофида яллиғланиш инфильтрацияси, альвеоляр септаларнинг 

қалинлашиши ва микроциркуляция бузилишлари кучайиб борди. Кузатувнинг кечки 

босқичларида айрим ҳудудларда фиброзланиш белгилари ҳам қайд этилди. 

Морфометрик таҳлил ателектаз майдонининг вақт ўтиши билан статистик аҳамиятли 

даражада ортиб боришини кўрсатди (p<0,05). 

Хулоса: хулоса ўрнида шуни айтиш мумкинки, экспериментал термик 

шикастланиш ўпкада микроциркуляция бузилиши, интерстициал шиш, сурфактант 

тизими дисфункцияси ва альвеолалар коллапси орқали ателектазлар морфогенезини 

шакллантиради. Ателектазларнинг эрта морфологик белгилари ва уларнинг босқичма-

босқич ривожланиш қонуниятларини аниқлаш оғир куйиш жароҳатларида ўпка 

асоратларини эрта ташхислаш ва профилактика қилиш учун муҳим аҳамият касб этади. 

